
Den syke ved Betesda  - Johannes 5,1-15
Etter dette kom en av jødenes høytider, og Jesus dro opp til Jerusalem.  2 Ved Saueporten i Jerusalem ligger en dam som på hebraisk heter Betesda. Den er omgitt av fem bueganger.  3 Der lå det en mengde mennesker som var syke, blinde, lamme og uføre. [De ventet på at vannet skulle komme i bevegelse,  4 for en Herrens engel steg fra tid til annen ned i dammen og rørte opp vannet. Den første som steg ned i dammen etter at vannet var blitt rørt opp, ble frisk, uansett hvilken sykdom han hadde.]
     5 Det var en mann der som hadde vært syk i trettiåtte år.  6 Jesus så ham ligge der og visste at han hadde vært syk lenge, og sa til ham: «Vil du bli frisk?»  7 Den syke svarte: «Herre, jeg har ingen som kan få meg ned i dammen når vannet blir rørt opp. Og når jeg kommer fram, går alltid en annen uti før meg.»  8 Da sier Jesus til ham: «Stå opp, ta båren din og gå!»  9 Straks ble mannen frisk, og han tok båren sin og gikk.
        Men det var sabbat denne dagen, 10 og jødene sa til ham som var blitt helbredet: «Det er sabbat, du har ikke lov til å bære båren.» 11 Han svarte: «Han som gjorde meg frisk, sa: 'Ta båren din og gå!'» 12 «Hvem er det mennesket som sa at du skulle ta den og gå?» spurte de. 13 Han som var blitt frisk, visste ikke hvem det var, for Jesus hadde trukket seg unna; det var så mye folk der. 14 Senere fant Jesus mannen på tempelplassen og sa til ham: «Nå er du blitt frisk. Synd ikke mer, for at ikke noe verre skal hende deg.» 15 Mannen gikk da og fortalte jødene at det var Jesus som hadde gjort ham frisk.
Det er så mykje her i verda som er rart.  Dette med dåpen, for eksempel. Såg de kva som skjedde?

Her kjem Oda Løfald. Ei lita jente som er født i juni. Ganske ny, med andre ord. Og så skjer det vel ikkje mindre enn eit under: Ho får ny familie – ein familie til i tillegg til den ho har ifrå før.

No er Oda syster vår. No høyrer ho til i Guds kyrkje på jorda. Ho høyrer til i Guds menigheit. Og her skal ho alltid høyre til. Ingen skal kunne gjera noko med Oda så ho ikkje lengre skal vera Guds barn.

Er det ikkje bra?

Og er det ikkje merkeleg?? Berre tre små skvettar med vatn, så er det full pakke på vesle Oda. Ho er døypt til namnet åt Gud og Jesus og Den Heilage Ande. Og så vart det.

Kva det vart? Kva fekk Oda? Ho fekk bli Guds barn. Ho fekk ny fødsel – ein ny fødsel som er noko mindre slitsam enn den fyrste ho hadde. No er ho født av Den Hellige Ånd.

Og så høyrde de nok kva eg sa: Gud velsigne din utgang og din inngang fra nå og til evig tid. Det sa eg. Ikkje som me naturleg kunne seie om å bli velsigna i inn- og utgangen, men i ut- og inngangen.

Her er me borti noko som er kjempeviktig! For når Oda er døypt, går ho over frå dødeleg liv og til levande liv. Ho går ut – utgangen – frå det dødelege livet og direkte inn i det levande livet. Og i det levande livet skal ho vera til evig tid. Tuttimin, det er lenge!

No prater eg om Oda og hennar dåp. Men de skjønar det gjerne, at eg pratar om alle sin dåp samtidig. For akkurat det same skjer med alle som blir døypt: Me går over frå døden til livet. Me går ut frå vårt dødelege liv – uansett kor små og nyfødte me måtte vera – og inn i vårt levande liv. Inn i vårt levande liv som skal vare for alltid i lag med Jesus.

Ja, eg har prata ein del om dåp no. Eg har prata om Oda sin dåp og om vår dåp. Og igrunn har eg prata ein del om noko anna òg, sjølv om eg ikkje har nemnt det med eit ord enno: 


Det er frelse. Frelse. Me seier det gjerne i kyrkja, at dåp og frelse er to sider av same sak. Det går ut på eitt: At det er slutt på døden og starten på livet. Akkurat omvendt av korleis me er van med å tenke. 

For kva tenkjer me vanlegvis: Er det ikkje at livet går mot slutten? Og så er det omvendt i Guds rike, omvendt med både dåp og frelse: At døden går mot slutten, at det er livet som vinn og har overtaket.

Me høyrde lese ein merkeleg historie fyrst i gudstenesta. Det me høyrde om, var ein kar som låg og låg og låg og låg der – slik han hadde gjort det i trettiåtte år. Trettiåtte år – det er kjempelang tid.

Me veit ikkje noko om kvifor, men han var lam. Han var avhengig av hjelp til alt. Så var det nokre vener som hadde bore han borttil ein dam, der det frå tid til anna kom ein engel og rørte i vatnet. Og når det var ny-rørt, kunne den fyrste som kom seg uti, bli helbreda.

Det er ein rar historie, dette. Det kan synast litt urettferdig både at denne mannen er nødt til å liggja der lam i år ut og år inn. Det er litt urettferdig at berre den fyrste som badar seg i dammen etter at det er rørt i det, skal bli helbreda. Og så skjer noko veldig rart: Jesus kjem, han ser denne lamme mannen utan å snuble i han, og så spør Jesus: Vil du bli frelst?

Så var det nok, det. Mannen som går rund med senga si under armen, møter så nokon som vil kritisere. Så dumt! Der har han lege med ryggen ned i nesten førti år, og så kjem folk og seier at nei nei nei, dette er ikkje lov, du kan ikkje bera senga di fordi det er sabbat. 

Så viser Jesus oss også her noko om kor stor han er: Han er stor nok til at han ser den som – bokstaveleg talt – ligg nede. Han snublar ikkje i denne karen som ligg så nær bakken, men reiser han opp med spørsmålet: Vil du bli frelst?

Så er det gjerne slik for oss òg: Me er døypt til å vera frelst. Me har fått full pakke – så kvifor kan me ikkje like godt innrømme for oss sjølve at me har fått like mykje i dåpen som Oda har fått:

Ja, eg er døypt. Ja, eg er frelst. Ja, han som er Herre over både liv og død, veit å berge meg. Han ser meg når eg ligg nede, han reiser meg opp, han hjelper meg vidare så livet mitt kan bli velsigna i båe endar som det var meint til: 

Gud velsigne din utgang og din inngang frå no og til evig tid.

Ære til Gud Fader, Sonen og Den Heilage Ande som var, er og vera skal ein sann Gud frå eve og til eve.

